
БИБЛИОГРДФИЈА

Светозар НАУМОВСКИ

БИБЛИОГРАФИЈА НА ТРУДОВИ ОД МЕТОДИКА НА НАСТАВАТА ПО 
ИСТОРША ОБЈАВЕНИ ВО СПИСАНИЕТО „НАША ШКОЛА"

— САРАЕВО (1950—1987)

Списанието за педагошко-теоретски и практични праша- 
ња „Наша школа" од Сараево започна да излегува во почето- 
кот на 1950 година пет пати годишни во двоброи, како орган 
на Педагошкото друштво на СР Босна и Херцеговина.

Основните задачи што Педагошкото друштво на СР Бо
сна и Херцеговина, како основач, ги постави пред Списанието, 
и кои истото успешно ги изврпгуваше во изминативе три и пол 
децении, се следните:

—  да им помага на наставниците во основните и средни- 
те училишта за совладувањето на теоријата и практиката на 
воспитувањето и образованието, и осветлување на различии 
прашања од воспитно-образовниот процес;

— критичко обработување и теоретско објаснување на 
практичните искуства на просветните работници;

—  покренување на дискусија за одделни воспитни иобра- 
зовни проблеми, овозможувајќи размена на искуствата меѓу на- 
ставниците-практичари;

— педагошка обработка на сите прашања од доменот на 
слободните ученички активности;

—  давање на одговор на поставените прашања, односно 
решавање на потешкотиите на наставниците-практичари на кои 
тие наидуваат во практиката, а сами не се во состојба да ги 
решат, и слично.

Од вака формулираните задачи на списанието „Наша 
школа", јасно и недвосмислено, произлегува заклучокот дека 
целта на ова реномирано списание е да ги покрене педагошки- 
те, односно просветните работници, не само од Босна и Хер
цеговина, туку и од целата земја, на интензивно и студиозно 
проучување на воспитно-образовните прашања како и осовре- 
менување на наставата.

Во текот на изминативе децении на излегување и развој, 
списанието „Наша школа" преку објавените прилози во многу- 
бројните рубрики, како што се: дидактика и методика, настав-

на практика, огапти педагогики прашања, погледи и мислења, 
историја на школството, расправи и статии, оцени и прикази 
и други, секој пат било во центарот на нашиот општествен и 
педагошки живот. Меѓу најобемните и најбогатите рубрики, 
како по простор така и по бројот на објавените трудови и тре- 
тираните прашања, се рубриките „Дидактика и методика" и 
„Наставна практика", во чии рамки се објавени и бројни при- 
лози од областа на методиката на наставата по историја тек- 
стови што остануваат неуништиви сведоци на достигнувањата 
на методиката на наставата по историја, и се од голема кордст 
за секој наставник по историја-практичар или научен работ
ник. Поради тоа, наведениве библиографски единици им ги 
препорачуваме како информација на напште наставници по 
историја-практичари во основното и средното образование, 
на студентите по историја, како и пошироко.

